
4 Muo ællemvuottam nabbo dalle nuorravuottam rajast, maggar dat algo rajast læi muo olbmui gaskast Jerusalamest, buok Judalaǯak dittek,

5 guđek muo auddal læk diettam vuostas algo rajast, — jos duođaštet aigguk: — atte pharisæalaǯǯan mon læm ællam min Ibmel balvvalusa garasamus laǥa mield.

6 Ja dal čuoǯom ja dubmijuvum doaivo ditti dam loppadusa ala, mi Ibmelest vanhemidi læ addujuvvum,

7 maid min guoft nubbe lokkai soǥak jufsat doivvuk, Ibmel hæitekættai balvvaledin ija bæive; ja dam doaivo ditti, gonagas Agrippa! Judalaǯain mon vaiddujuvum.

8 Maid? adnujuvvugo dat din lut jakkemættosen, atte Ibmel jabmid bajasčuoǯǯaldatta?

9 Mongis ješ maida gaddim, atte ollorak mon fertijim barggat Jesus nasaræalaš nama vuosstai;

10 maid mon maida Jerusalamest dakkim: ja ædnag basse olbmuid mon giddagassi bigjim, go famo dasa oaǯǯom legjim bajemuš papain; ja go si sorbmijuvvujegje, de mieđetim.

11 Ja buok synagogai sist mon davja rangaštattim sin, ja naggijim sin bilkadusa sanid cælkket, ja ain saggab vaššin sin vaššotim, atte vela nubbe ædnam baikidi sin doarradallim.

12 Manditti mon maida Damaskusi mannim duomoin ja famoin bajemuš papain;

13 Mutto gask bæive, de maŧkest, gonagassam! oidnim mon čuovgas almest, čuovgadabbo go bæivaš baittem, muo ja muo maŧkteguimi birra baittemen.

